
KOTA KINABALU: Program penyelidikan di
Antartika akan dapat membantu dalam mem-
perkenalkan lagi Malaysia ke seluruh dunia,
terutama dalam bidang sains dan teknologi,
kata Ketua Menteri, Datuk Seri Musa Aman.

Beliau berkata, Malaysia adalah sebuah
negara tropika dan secara geografinya terletak
jauh dari Antartika, dan pembabitan saintis
Malaysia dalam penyelidikan di benua itu
menunjukkan bahawa bidang sains sebe-
narnya tiada batas sempadan.

“Dalam perkara ini, langkah Sabah untuk
menjadi tuan rumah kepada Seminar
Antarabangsa Malaysia berhubung Antartika
(Misa3), kena pada masanya, kerana ia akan
menyediakan platform yang baik bagi para
saintis untuk berkongsi idea dan pengalaman
di Antartika.

“la memberikan orang ramai peluang
untuk didedahkan kepada pengetahuan dan
penyelidikan di benua yang masih belum
diterokai sepenuhnya,” katanya di majlis
pelancaran Misa3, di sini, pada Rabu.

Teks ucapannya dibacakan oleh Timbalan
Ketua Menteri, Datuk Joseph Pairin Kitingan.

Musa turut mengucapkan tahniah kepada
para saintis serta penuntut lepasan ijazah
yang. pernah menjalankan penyelidikan di
Antartika, yang cukup gigih dan lasak,
sehingga mampu menyesuaikan diri dengan
cuaca sejuk yang melampau di kawasan
berkenaan.

Beliau berkata, di bawah Rancangan
Malaysia Kesembilan (RMK-9), kerajaan
menyediakan satu peruntukan yang besar bagi
bidang  penyelidikan, khusus  untuk
meningkatkan sains dan teknologi, dan menu-
rutnya seminar-seminar seperti Misa3 boleh
memainkan peranan penting ke arah menca-
pai objektif kerajaan. '

Seminar anjuran bersama Universiti
Malaysia Sabah (UMS) dan Program
Penyelidikan Antartika Malaysia, Akademi
Sains Malaysia itu ditaja oleh Universiti
Malaya (UM) dan Unit Sains dan Teknologi
Sabah.



